
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পরিশিষ্ট শ্রীহট্টের ইতিবৃত্ত ২১১
ta, the great Raghunath Siromoni Subtlest logican that Bengal ever produced, Mohes Nayalanker, who like Baghunandan wrote 28 books on old Smriti, called Pradipas, Banimath Vidyasagar whose commentary is one of the best over written on sanskrit, Shah Rehanuddin who for the oxoellence of his, composition was given the title of "the Bulbule Bangla" by the emperor of Delhi of whose sons he was a tutor, The book is written in chaste Bengali. Copious references and useful appendices have enhanced the value of book. We recommend it to the public and eongratalase the author on the success he has attained."
২—বাংলা মাসিকপত্র ঐতিহাসিক চিত্র—আশ্বিনকাৰ্ত্তিক সংখ্যা ১৩১৮ সাল "শ্রীহট্টের ইতিবৃত্ত" শ্রীঅচ্যুতচরণ চৌধুরী তত্ত্বনিধি কর্তৃক লিখিত ও শ্রীউপেন্দ্রনাথ পাল চৌধুরী কর্তৃক প্রকাশিত। শতাধিক ফৰ্ম্মায় সমাপ্ত ও ২২ খানি সুদৃশ্য চিত্রে সুশোভিত এবং বঙ্গসাহিত্যে সুপরিচিত শ্রীযুক্ত পদ্মনাথ ভট্টাচাৰ্য্য বিদ্যাবিনোদ এম এ মহাশয়ের ভূমিকা সম্বলিত বিরাট গ্রন্থের মূল্য মাত্র ৪ টাকা। ছাপা, কাগজ, বাধন, সবই সুন্দর।
বাঙ্গালার ইতিহাস নাই, ইহা নিতান্ত পুরাতন কথা হইলেও, বাঙ্গালীর কলঙ্কের কথা। সে কলঙ্ক দূর করিবার জন্য, যাহারা এ যুগে ব্ৰতী থাকিয়া বাঙ্গালা ভাষাকে গৌরবান্বিত করিতেছেন, তাহারা সমগ্র বাঙ্গালী জাতির ধন্যবাদের পাত্র। তাহাদিগের দ্বারা বাঙ্গালা ভাষার উন্নতি ও বাঙ্গালার মুখোজ্জ্বল হইবে।
ইংরাজ লিখিত একদেশদশী ঐতিহাসিক, মতামতের সংক্ষিপ্ত বঙ্গানুবাদ মাত্র বাঙ্গালার ইতিহাস নহে, একথা বহু দিন হইতে শুনিয়া আসিতেছিলাম। কিন্তু দুর্ভাগ্যবশতঃ স্বাধীন তত্ত্বপূর্ণ সুসঙ্কলিত ইতিহাস বাঙ্গালা ভাষায় কমই পাঠ করিতে পাওয়া যায়। যে কয়েক খানি ঐতিহাসিক গ্রন্থ বঙ্গভাষার গৌরব বৃদ্ধি করিয়াছে, তাহদের সংখ্যা নিতান্তই অল্প। আজ বহু দিন পরে শ্রীহট্টের ইতিবৃত্ত হাতে পাইয়া সে ক্ষোভ দূর হইল। আজ প্রায় ত্রিশ বৎসর পূর্বে বঙ্গদর্শনের পৃষ্ঠায় সাহিত্য সম্রাট স্বদেশের ইতিহাস সঙ্কলন করিবার জন্য দেশবাসীকে অনুরোধ করিয়াছিলেন। দেখিতেছি ভারতীয় কবির সে অনুরোধ পালিত হইবার পথ ক্রমশঃ প্রশস্ত হইয়া পড়িতেছে। গৌহাটী কটন কলেজের অধ্যাপক শ্রীযুক্ত পদ্মনাথ ভট্টাচাৰ্য্য বিদ্যাবিনোদ এম, এ মহাশয় ১৩০৯ সালে এই ইতিবৃত্ত সঙ্কলনের জন্য যে বীজ রোপণ করিয়াছিলেন, বৈষ্ণব সাহিত্যে লব্ধপ্রতিষ্ঠ শ্ৰীযুক্ত অচ্যুতচরণ চৌধুরী তত্ত্বনিধি মহাশয়ের দীর্ঘ পরিশ্রমে পরিবদ্ধিত সেই ক্ষুদ্র বীজ আজ বিশাল দেহে বঙ্গসাহিত্যে স্থান লাভ করিল। বাঙ্গালীর তথ্যানুসন্ধিৎসার ইতিহাস বাঙ্গালা ভাষায় রহিয়া গেল।
বাঙ্গালা কেবল বাঙ্গালীর জন্মভূমি নয়, ইহা অতি প্রাচীন দেশ। এই প্রাচীন দেশের প্রাচীনতম অংশ বিশেষের ইতিহাস সঙ্কলিত হইলে কালে সমগ্র বাঙ্গালার ইতিহাস রচনার পথ সরল হইবে। শ্রীযুক্ত অচ্যুতচরণ চৌধুরী মহাশয়ের প্রবৰ্ত্তিত পথাবলম্বন করিয়া ইতিহাস রচনায় ব্ৰতী হইলে বাঙ্গালী ইতিহাস রচনায় শীঘ্রই যশম্বী হইতে পারিবে ।
শ্রীহট্ট অতি প্রাচীন দেশ। এই পুস্তকের ২য় ভাগ ৩য় অধ্যায়ে বৈদেশিক উল্লেখ প্রসঙ্গে দেখিলাম যে, চৈন পরিব্রাজক সুয়েংসাং প্রভৃতি বিদেশীয় ভ্রমণকারীর বর্ণনা হইতে অবগত হওয়া যায়—"প্রাচীন প্রাগজ্যোতিষ পূৰ্ব্বদেশে যখন আর্য প্রতিভা জ্যোতিঃ বিস্তার করিয়াছিল,

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







